Ainaro-iha loron sesta feira, 07 Juiiu 2019 foin lalais, Diretér Diresaun Nasional Seguransa
Patrimoniu Publiku (DNSPP), Sr. Francisco Soares ho Xefe Departamentu Rezolusaun Konflitu, Sr.
Julido Fernandes ne’ebé repezenta Diretora DNPKK prezide serimodnia entrega serbisu no
transferénsia Sr. David Pacheco Magno nu’udar funsionariu permanente nivel 3 hosi DNPKK ho Sr.
Fernando Cardoso Martins funsionariu permanente nivel 3 hosi DNSPP. Serimonia entrega serbisu
no transferénsia hala’o iha edifisiu DNSPP Ainaro, ne’ebé indika Sr. Fernando Cardoso Martins
anterior hanesan Suprevizér Zona DNSPP Ainaro, sei asumi knaar foun nu'udar Kordenadér Serbisu
Prevensaun Konflitu Komunitariu munisipiu Ainaro hodi subtitui Sr. David Pacheco Magno ninia
pozisaun, enkuantu Kordenaddr sesante Sr. David Pacheco Magno sei hala’o ninia knaar hanesan
funsionariu apoiu serbisu administrasaun DNSPP iha munisipiu Ainaro. Diretér DNSPP Sr. Francisco
Soares iha serimodnia hateten “ami mai iha ne’e atu implementa deit ordem hosi superior sira, bazeia
ba despasu husi Diretdér Jerdl serbisu operasionais atu halo transeferénsia ba funsionariu husi
Diresaun ida ne’e ba Diresaun ida ne’e. Tanba ita hamutuk iha oras ida nia laran atu halo serimonia
termu de entrega serbisu. Ita iha diresaun jeral ida de’it, Sekretariu Estadu ida de’it, maibé
ambiente, karatér, no natureza serbisu mak diferente oituan. Ne’ebé ha’'u nia hanoin ne’e depois
mak ita boot nain rua bele adapta”. Sr. Francisco aprofunda “intensaun transferénsia ne’e la’os
dehan ida serbisu at, la’os hirus, la’os laran moras malu mak hodi muda malu, maibé ida ne’e
hanesan desizaun ita transfere deit, serbisu kuaze hanesan deit, hanesan ita ko’alia ona nu’udar
funsiondariu publiku ida tuir lei katak funsionariu permanente ida prontu atu koloka iha ne’ebé de'it,
nomos transferénsia ne’e hanesan promosaun ida ka promove malu, atu bele dudu serbisu ba oin, no
atu hariku tan ita-nia esperénsia, nune’e iha futuru mai ita prontu serbisu saida de’it”.

Diretéor DNSPP husu ba parte rua kontinua serbisu hamutuk iha kordenasaun no koperasaun di’ak,
atu halo atendimentu iha publiku, f6 seguransaun ba patriméniu publiku no halo prevensaun ba
konflitu ne’ebé atu estraga ka sunu fali patrimdniu publiku.

Tha okaziaun ne’e repezenta Diretora DNPKK, Xefe Departamentu Rezolusaun Konflitu, Sr. Julido
Fernandes agradese ho disponibilidade Diretér DNSPP ne’ebé oferese ona funsionariu DNSPP nian
ida, hodi subtitui funsiondriu DNPKK nian.

Xefe Departamentu fundamenta katak “transferénsia serbisu hala’o bazeia ba ordem hosi ita-nia
superior sira, maibé ita iha uma kakuluk ida de’it, natureza serbisu mak la hanesan, bainhira ita
tama funsiondriu publiku kritériu ida mak atu koloka funsiondriu sira iha ne’ebé de’it. Entaun
transferénsia atu transfere hosi fatin ba fatin ida, dala ruma ita serbisu iha fatin ida mak ambiente
ne’e la cocok ka konfortavél ho ita, presiza iha transferénsia atu nune’e bele aprende buat foun
ne’ebé konfortavel ho ita. Ba Kordenaddr foun Sr. Fernando serbisu DNPKK hanesan serbisu foun
ida, la hanesan ho serbisu DNSPP nian. DNPKK ninia serbisu mak haree liuba iha area prevensaun
konflitu, ne’ebé presiza serbisu hamutuk ho autoridade lokal, polisia komunitaria no lideransa
komunitaria oinsa bele fasilita didlogu no mediasaun ne’ebé akontese iha komunidade sira-nia
le’et”. Tha serimdnia ne’e, Kordenador sesante Sr. David Pacheco Magno entrega fasilidade hanesan
motorizadu ho tipu mega pro 1, komputadér HP no printer HP 1, armariu, meza, kadeira, xavé
eskritoriu no dokumentus serbisu nian ba Kordenadér indigitado, Sr. Fernando Cardoso Martins atu
bele hala’o serbisu. *CM*

